
15.Maj.2017                            UPA2017/64 

Paasissutissanik piniarnermut atatillugu inatsisitigut tunngavissaqarnissaq qulanaa-

rumallugu, takuuk ilanngussaq 1 formatimi nassuiarneqareersumi, kingusinnerpaamik 

UPA2018-mi siunnersuummik saqqummiussaqqullugit, Naalakkersuisut peqquneqar-

nissaannik Inatsisartut aalajangiiffigisassaattut siunnersuut. Ilanngussaq 1-mi taane-

qartut paasissutissat eqqarsaatigalugit Naalakkersuisut peqquneqarput tamanit iserfi-

gineqarsinnaasumik nittartagalioqqullugit paasiuminartunik naatsorsoqqissaakkanik 

katersanik imalimmik, tassani soqutiginnittut meeqqat atuarfiat pillugu paasissutissa-

nik naapertuuttunik aallersinnaalersillugit. Naatsorsoqqissaakkanik katersivik suliari-

neqassaaq meeqqat atuarfii ataasiakkaat naleqqiunneqarsinnaanngorlugit, imatulli 

sanallugu inunnut ataasiakkaanut naleqqiunneqarsinnaanngorlugit, imatulli sanallugu 

inunnut ataasiakkaanut paasissutissat pissarsiariniarneqarsinnaajunnaarlugit. 

(Inatisartunut ilaasortaq Nivi Olsen, Demokraatit) 

Paasissutissanik katersuivimmik aammalu nittartagalioqqusilluni paasiuminarsakkamik 

siunnersuutaannut, kiisalu Naalakkersuisut akissuteqaataanut Partii Naleqqamiit imatut 

oqaaseqassaagut. 

Naalakkersuisut akissuteqaatiminni oqaatigaat atuarfik pillugu Inatsisip § 36-ata immikkoor-

tuata pingajuatigut Nivi Olsen-ip ujartugaa pigineqareertoq, aammali erseqqissaatigaat 

nalimmassagassaassasoq Nivi Olsen-ip kissaataanut, taamaatumik Nunatsinni Naatsor-

sueqqissaartarfimmeersut oqaluqatiginiarneqartut meeqqat atuarfianni pissutsit pillugit 

Naalak-kersuisuniit paasissutissat naleqquttut ullutsinut tulluunnerusumik ajornanngin-

nerusumillu innuttaasunit amerlanerusunit atorneqarsinnaanngortinnissaat siunnerfigine-

qarlunigooq. 

Partii Naleqqamiit Nivi Olsen-ip Demokraatineersup siunersuutaa itigartinngikkaluarlugu 

Naalakkersuisut sulissutigisaminnut ilanngutissagaat kaammattuutigaarput. 

Taamatut  oqaaseqarluta  ataatsimiitsitaliamut  susassaqartumut  suliarineq arnissaa Innersuul-

lutigu.              

Henrik  Fleischer 


